
ᐃᓕᓐᓂᐊᓂᓕᕆᓂᕐᒥᒃ ᑭᒡᒐᑐᕐᑏᑦ ᐊᖏᖃᑎᒌᓚᐅᕐᑐᑦ ADM-25, ᑭᓇᒃᑯᑐᐃᓐᓇᓄᑦ ᑐᓴᕐᑕᐅᒋᐊᖃᖕᖏᑐᑦ 
ᓲᓱᒋᔭᐅᑦᓯᐊᕆᐊᖃᕐᓂᖏᑦ ᒪᓕᒐᐃᑦ ᑐᑭᒧᐊᑦᓯᐊᕈᑏᑦ. ᑖᓐᓇ ᓄᐃᑦᓯᒍᑎᐅᔪᖅ ᑐᑭᓯᓇᑦᓯᐊᑐᓂ 
ᐊᑐᕐᑕᐅᖃᑦᑕᓚᖓᔪᓂ, ᑐᓴᕐᑕᐅᒋᐊᖃᖕᖏᑐᑦ ᑭᓇᒃᑯᑐᐃᓐᓇᓄᑦ ᐊᓂᑕᐅᓐᓂᐸᑕ ᖃᓄᐃᓘᕈᑎᑦᓭᑦ. 
ᑐᑭᓯᒪᑦᓯᐊᕈᑎᐅᓚᖓᑎᓪᓗᒋᑦ ᖃᓄᑎᒋ ᓱᕐᕃᓯᒪᒍᓐᓇᓂᖓᓂ, ᐱᔭᑦᓴᖏᑦ ᐊᒻᒪᓗ ᑲᒪᒋᔭᑦᓴᖏᑦ. ᒪᓕᒉᑦ 
ᑐᑭᒧᐊᑦᓯᐊᕈᑏᑦ ᐅᖃᐅᑦᔫᑎᐅᖃᑦᑕᓚᖓᔪᑦ ᐱᓇᓱᑦᑎᓄᑦ ᐊᒻᒪᓗ ᑐᓴᕐᓯᒪᒋᐊᓕᓐᓄᑦ ᓯᓚᑖᓂ.  

• ᑲᑎᕕᒃ ᐃᓕᓴᕐᓂᓕᕆᓂᖅ ᒪᓕᒋᐊᖃᕐᑐᖅ ᐱᖁᔭᕐᒥᒃ ᐱᑦᔪᑎᖃᕐᓗᓂ ᐊᑐᕈᓐᓇᓂᕐᒥᒃ ᐊᓪᓚᑕᐅᒪᔪᓂᒃ 
ᑎᒍᒥᐊᕐᑕᐅᔪᓂᑦ ᑭᓇᒃᑯᑐᐃᓐᓇᓄᑦ ᑎᒥᐅᔪᓄᑦ ᐊᒻᒪᓗ ᐃᒻᒥᒍᑦ ᓴᐳᑦᔨᓯᒪᐅᑎᓂᒃ ᐊᑐᕐᓗᒍ (CQMR, c. A-2. 
1), ᐅᓇᓗᐊᖕᖑᐊᖅ 63. 8 ᑎᑭᑦᓱᒍ 63. 11, b ᒧᑦ ᐃᓗᓕᑦᑕᓕᒃ ᑐᓴᕐᑕᐅᒋᐊᖃᖕᖏᑐᓂᒃ 
ᖃᓄᐃᓐᓂᐅᔪᒧᑦ.  

• ᑲᑐᑦᔨᖃᑎᒌᑦ ᐃᓕᑕᕐᓯᕗᑦ ᐱᒻᒪᕆᐅᓂᖓᓂᒃ ᓴᐳᑦᔨᓯᒪᒋᐊᖃᕐᓂᖅ ᐅᖃᕐᑕᐅᒪᔪᓂᒃ, ᐊᓪᓚᑕᐅᒪᔪᓂᒃ, 
ᐅᖄᒍᑎᐅᓯᒪᔪᓂᒃ ᐊᒻᒪᓗ ᐃᓅᑉ ᓇᒻᒥᓂᖅ ᐊᓪᓚᓯᒪᐅᑎᖏᓐᓂᒃ.  

• ADM-25 ᓄᐃᑕᐅᓯᒪᔪᖅ ᐃᓂᓪᓚᖓᑦᓯᐊᑐᒥᒃ ᐊᒻᒪᓗ ᐊᑐᕐᑕᐅᖏᓐᓇᖃᑦᑕᓚᖓᑎᓪᓗᒍ 
ᐊᐅᓚᑦᓯᓯᐊᕈᑎᐅᓗᓂ ᑐᓴᕐᑕᐅᒋᐊᖃᖕᖏᑐᑦ ᐊᓂᑕᐅᓐᓂᐸᑕ ᐃᓚᐅᑎᓪᓗᒍᓗ ᒪᓕᒐᖏᓐᓂᒃ 
ᒪᓕᑦᓯᐊᓂᖕᖏᑐᖅ ᐊᒻᒪᓗ ᑌᒣᓕᒋᐊᓪᓚᑎᑦᓯᑌᓕᒍᑎᐅᓗᓂ.  

• ᑐᑭᒧᐊᕈᑎᒃ ᓇᓗᓀᕐᓯᔪᖅ ᐊᑐᕐᑕᐅᒋᐊᓕᓪᓂᒃ ᐊᒻᒪᓗ ᑲᒪᒋᒋᐊᓕᓐᓂᒃ, ᐋᕐᕿᓱᐃᑦᓱᓂᓗ ᐅᖃᕈᑕᐅᓯᒪᔪᑦ 
ᖃᓄᐃᓘᕈᑕᐅᒋᐊᖃᕐᓂᖏᓐᓂᒃ, ᐊᒻᒪᓗ ᓄᐃᑎᑦᓯᒋᐊᕈᒪᔪᖅ ᐊᑦᔨᒌᓂᒃ ᐊᓐᓄᕌᕐᓯᒪᖃᑦᑕᓂᖅ 
ᐱᓇᓱᕕᕝᓕᒫᓂ.  

• ᑲᑎᖕᖓᔪᕕᓂᐅᓕᕐᑎᓗᒋᑦ ᑐᑭᒧᐊᕈᑎᓕᐊᖑᔪᕕᓃᑦ ᐊᑐᑦᓴᐅᑎᒋᔪᑦ.  
 

ᐃᓕᓐᓂᐊᓂᓕᕆᓂᕐᒥᒃ ᑭᒡᒐᑐᕐᑏᑦ ᕿᒥᕐᕈᓚᐅᕐᑐᑦ ᐊᖏᕐᓱᑎᓗ 2025-2026ᒧᑦ. ᓯᕗᒧᐊᑦᑏᑦ ᑐᑦᓯᕋᐅᑎᖏᑦ 
ᐸᕐᓇᑕᐅᓯᒪᔪᑦ ᐃᓚᐅᓚᖓᑎᓪᓗᒋᑦ ᐱᐅᓯᕙᓪᓕᐊᕈᑎᑦᓴᓄᑦ ᓄᐃᑕᐅᓛᕐᑐᑦ ᐊᐅᓚᑦᓯᓂᓕᕆᔩᑦ ᑲᑎᒪᓕᕐᐸᑕ. 
ᑲᑎᖕᖓᔩᑦ ᐊᖏᖃᑎᒌᓚᐅᕐᒥᔪᑦ ᓯᕗᒧᐊᑦᑏᑦ ᐊᑖᓃ̂ᑦᑐᑦ ᓱᒐᑦᓭᑦ ᐸᕐᓇᑕᐅᓯᒪᔪᑦ ᑲᔪᓯᓛᕐᑎᓗᒋᑦ ᑲᑎᕕᒃ 
ᐃᓕᓴᕐᓂᓕᕆᓂᖅ ᐊᖏᖃᑎᒌᒍᑎ ᒪᓕᒐᖏᑦ ᒪᓕᓪᓗᒋᑦ 2024 ᐃᓕᓐᓂᐊᓂᓕᕆᓂᕐᒥᒃ ᑐᕐᖃᑕᕐᕕᒃ 
ᐊᐅᓚᑕᐅᓚᖓᓕᕐᑎᓗᒋᑦ ᐊᓪᓚᕕᖓᓂ ᑲᑎᕕᒃ ᐃᓕᓴᕐᓂᓕᕆᓂᒃᑯᑦ.  

• 2025-2026 ᒨᓕᖓᔪᖅ ᓯᕗᒧᐊᕐᑏᑦ ᖃᓄᕐᑑᕈᑎᑦᓴᓄᑦ ᐸᕐᓇᓯᒪᔭᖓ ᑐᑦᓯᕋᐅᑎ ᑐᕌᒐᖃᕐᑐᖅ ᓯᕗᓂᕐᒥ 
ᐊᑐᕐᓗᑎᒃ ᑲᔪᓯᑎᑦᓯᓯᐊᕐᓂᒥᒃ ᑎᒥᐅᔫᑉ ᐱᔭᑦᓴᓴᔭᖏᓐᓂᒃ.  

• ᑖᓐᓇ ᐸᕐᓇᑕᐅᓯᒪᔪᖅ ᐃᓗᓕᓕᒃ ᑕᓪᓕᒪᓂᒃ ᐅᑯᓂᖓ :  
à ᐱᐅᓯᕙᓪᓕᐊᖏᓐᓇᑎᑦᓯᓂᕐᒧᑦ ᐊᕗᖓᓕᒫᖅ - ᑕᒪᓐᓇ ᓄᐃᑕᐅᓕᕐᐸᑦ ᖃᓄᕐᑑᓂᖅ ᓯᕗᓪᓕᐅᔭᐅᓛᕐᑐᖅ 

ᐱᓇᓱᑦᑎᖃᕐᓗᓂ ᒪᕐᕉᓂᒃ.  
à ᑲᑎᒪᓂᐊᕈᓰᑦ - ᑐᕌᒐᖃᕐᓗᑎᒃ ᑕᐅᑐᓐᓂᑯᑦ ᐃᓱᒪᒍᓐᓇᓂᕐᒥᒃ ᐊᒻᒪᓗ ᓄᐃᑎᑦᓯᒋᐊᓪᓚᓗᓂᓗ ᓇᒻᒥᓂᖅ 

ᓴᓇᔭᕕᓂᕐᒥᓂᒃ ᐱᖃᕐᓂᐊᓕᕐᓗᑎᒃ ᓴᓇᕐᖁᑎᓂᓪᓗ.  
à ᐱᓇᓱᖃᑎᖃᕐᓂᖅ ᑲᔪᓯᑦᑎᓯᔩᑦ ᑲᔪᓯᑎᑦᓯᕕᖓᑕ ᐊᓪᓚᕕᖓᓂᒃ ᐃᓚᐅᑎᓪᓗᒋᑦ ᐳᕐᑐᓂᕐᐹᒥᒃ 

ᑲᒪᔨᒻᒪᕇᑦ - ᑲᔪᓯᑎᑦᓯᓯᐊᕐᓗᑎᒃ ᑐᑭᒧᐊᑦᓯᐊᑎᑦᓯᓗᑎᒃ ᐊᒻᒪᓗ ᑲᒪᓇᓱᑦᓯᐊᓗᑎᒃ ᑲᔪᓯᑎᑕᐅᓂᖓᓂᒃ. 
ᐃᓕᓐᓂᐊᑎᑦᓯᓗᑎᒃ, ᓴᐳᒻᒥᓯᒪᑦᓯᐊᓗᑎᓪᓗ ᐱᒋᐅᕐᓴᑎᑕᐅᓂᖃᑦᓯᐊᓗᑎᓪᓗ ᐃᓕᓐᓂᐊᓯᒪᓪᓚᕆᑦᑐᒧᑦ.  

à ᐸᕐᓇᑕᐅᓯᒪᔪᖅ ᑐᓴᐅᒪᑎᑦᓯᓂᒃᑯᑦ - ᐃᓗᓕᓕᒃ ᐊᓪᓚᓯᒪᓂᒃᑯᑦ, ᖃᕆᑕᐅᔭᑎᒍᑦ ᑐᓴᕐᑎᓯᓂᖅ, 
ᓴᕐᕿᑎᕆᓂᒃᑯᑦ, ᐊᒻᒪᓗ ᐱᓇᓱᕝᕕᐅᑉ ᐃᓗᐊᓂ ᑲᑎᖃᑎᒌᖃᑦᑕᓂᖅ ᐱᓇᓱᑦᑏᓗ ᑌᒫᒃ 
ᑲᔪᓯᑦᓯᐊᖃᑦᑕᓂᐊᕐᒪᑦ.  

à ᐸᕐᓇᐃᑎᓂᒃ ᓴᐳᒻᒥᔨᐅᒋᐊᓪᓚᓚᖓᔪᑦ - ᐋᕐᕿᓱᐃᖃᑎᒌᓐᓂᖅ ᑲᑎᒪᓂᐊᕈᓯᕐᓂᒃ, ᐱᒋᐅᕐᓭᓂᒃᑯᑦ ᐊᒻᒪᓗ 
ᐱᖁᑎᓂᒃ ᐊᑐᕐᑕᐅᒋᐊᓕᓐᓂᒃ ᐃᑲᔪᕐᓯᓂᒃᑯᑦ.  



 

ᐃᓕᓐᓂᐊᓂᓕᕆᓂᕐᒥᒃ ᑭᒡᒐᑐᕐᑏᑦ ᐊᖏᖃᑎᒌᓚᐅᕐᒥᔪᑦ ᓇᓗᓀᕐᑕᐅᓯᒪᔪᒥ ᐸᕐᓇᓯᒪᐅᑎᒥ ᒪᓕᒐᖅ ᐱᓯᒪᔪᖅ 
2024 ᐃᓕᓐᓂᐊᓂᓕᕆᓂᐅᑉ ᑐᕐᖃᑕᕐᕕᖓᓂ ᒪᓕᑦᓱᒍ ᑲᑎᕕᒃ ᐃᓕᓴᕐᓂᓕᕆᓂᖅ ᐊᐅᓚᑦᓯᕕᖓ ᑲᒪᓂᐊᕐᑎᓗᒍ. 
ᐸᕐᓇᓯᒪᐅᑎ ᐊᑑᑎᓂᖓ ᐋᑕᐅᖃᑦᑕᓗᓂ ᐃᓕᓐᓂᐅᓂᓕᕆᓂᕐᒥᒃ ᑐᕐᖃᑕᕐᕕᒧᑦ.  

• ᑭᒡᒐᑐᕐᑏᑦ ᐃᓱᒫᓘᑎᖃᖏᓐᓇᓚᐅᔪᑦ ᕿᒥᕐᕈᕇᕐᓱᑎᒃ ᐸᕐᓇᑕᐅᓯᒪᔪᒥᒃ ᐅᑯᓂᖓ: 
à ᑮᓇᐅᔦᑦ ᖄᖏᐅᑎᓯᒪᓂᑯᖏᓐᓄᑦ ᐱᓂᕐᓗᓯᒪᐅᑎ, ᑭᒡᒐᑐᕐᑏᑦ ᐁᕙᐅᑎᓯᒪᓕᕐᑐᑦ ᑕᒪᓐᓇ 

ᐱᓀᓗᑦᓯᔭᐅᓯᒪᒻᒪᑦ ᑮᓇᐅᔦᑦ ᓈᒻᒪᖏᓗᐊᕐᑐᑦ ᐊᑖᓂ ᑮᓇᐅᔭᖃᐅᑏᑦ ᐱᖁᔭᖏᓐᓂᒃ ᓴᓇᔭᐅᓚᐅᕐᑐᕕᓃᑦ 
2019 ᓈᒋᐊᖃᕐᓯᒪᔪᑦ ᔫᓂ 30, 2023 ᖑᑎᓪᓗᒍ. ᑮᓇᐅᔦᑦ ᐊᑐᕐᑐᓴᒫᑦ ᒪᓕᒐᖏᑦ 
ᐊᖏᖃᑎᒌᒍᑕᐅᓯᒪᔪᑦ ᓱᓕ ᑲᒪᒋᔭᐅᖏᓐᓇᑐᑦ, ᐊᒻᒪᓗ ᑐᑦᓯᕋᐅᑎᓕᐊᖑᓯᒪᔪᑦ ᒫᓐᓇ ᓵᒦᑦᑐᑦ 
ᓇᓗᓀᕐᓯᔭᐅᒪᔪᑦ ᖃᓄᐃᓕᖓᓂᕆᔭᖏᑦ.  

à ᐸᕐᓇᓯᒪᐅᑎᓕᕆᓂᖅ ᑲᔪᓯᑎᑕᐅᓕᕐᐸᑦ ᖃᐅᔨᓴᕐᓂᐅᕙᑦᑐᖅ ᖃᐅᔨᓴᕆᐊᑦᓯᐊᑕᐅᒋᐊᖃᕋᔭᕐᑐᖅ 
ᓈᒻᒪᓈᑦᓯᐊᖏᓐᓇᒪᖔᑦ.  

à ᐳᕐᑐᓂᕐᓭᑦ ᐃᓕᓐᓂᐊᕈᑎᑦᓴᖏᓐᓂᒃ ᐋᕐᕿᓱᐃᒋᐊᑦᓯᐊᓂᖅ ᓈᒻᒪᓈᖕᖏᑐᖅ ᐳᒃᑭᓂᕐᓭᑦ 
ᐃᓕᓐᓂᐊᕈᑎᖏᑦᑕ ᐋᕐᕿᓱᕐᑕᐅᒋᐊᓪᓚᕈᑎᖏᓐᓄᑦ ᓴᓇᔭᐅᓯᒪᔪᓄᑦ ᐊᕐᖁᓯᐅᕐᑎᓄᑦ.  

à ᓯᕗᓪᓕᐅᔭᐅᖔᖁᔭᐅᔪᑦ ᐳᒃᑭᓂᕐᓭᑦ ᐃᓕᓐᓂᐊᕈᑎᑦᓴᖏᑦ.  
 

ᑲᔪᓯᑎᑦᓯᒃᑫᔨ ᐳᕐᑐᓂᕐᓴᒋᐊᓐᓚᒥᒃ ᐃᓕᓐᓂᐊᕕᒻᒥ ᑐᓴᕐᑎᓯᔪᖅ ᑭᒡᒐᑐᕐᑎᓂᑦ ᑮᓇᐅᔭᕐᑑᑏᑦ ᐱᖁᔭᖏᓐᓂᒃ, 
ᐱᒍᑦᔨᐅᑎᐅᒍᓐᓇᑐᓂᑦ, ᐃᓕᓐᓂᐊᑏᑦ ᓱᒋᐊᓕᖏᓐᓂᑦ, ᐃᓪᓗᐃᑦ ᐃᓂᓪᓚᖓᐅᓯᖏᓐᓂᑦ ᐊᒻᒪᓗ 
ᐃᓕᓐᓂᐊᕆᐊᕐᓯᒪᔪᑦ ᐃᒻᒥᓂᕐᓱᓗᑎᒃ ᖃᓄᐃᓘᒍᓐᓇᓂᖏᓐᓂᒃ. ᓄᐃᑎᑦᓯᒥᔪᖅ ᐊᒥᓱᒋᐊᓪᓚᓂᒃ 
ᐃᑲᔪᕈᑎᐅᒍᓐᓇᑐᓂᑦ ᐃᒻᒥᓂᕐᓱᕈᒪᓯᒪᔪᓄᑦ ᐃᓕᓐᓂᐊᑎᓄᑦ: ᐯᕆᑦᓯᕕᖓ ᐊᑭᓕᕐᑐᑕᐅᒍᓐᓇᑐᖅ, 
ᐃᓕᓐᓂᐊᕈᑎᓯᒍᑎᖏᑦ ᓱᓇᒐᓚᐃᓪᓗ ᐃᓕᓐᓂᐊᕈᑎᓄᐊᓕᖓᔪᑦ ᓂᐅᕕᕐᓂᐊᕈᑎᕕᓂᖏᑦ ᑮᓇᐅᔦᑦ 
ᐅᑎᕐᑎᑕᐅᒍᓐᓇᑐᑦ, ᓱᖃᑦᓯᒋᐊᓪᓛᕈᑎᖏᑦ ᐊᒻᒪᓗ ᖃᓄᐃᖕᖏᓯᐊᕐᓂᒨᓕᖓᔪᑦ ᐃᑲᔪᕐᓯᔭᐅᒍᑎᒋᒍᓐᓇᒥᔭᖏᑦ, 
ᐃᑲᔪᕐᓯᐅᑎᖃᕐᒥᔪᑦ ᐊᓈᓇ ᐅᕝᕙᓘᓐᓃᑦ ᐊᑖᑕᒋᔭᖅ ᐃᓄᑑᑦᔨᒍᓂ ᕿᑐᖓᒥᓂᒃ ᐃᓕᓐᓂᐊᕆᐊᕐᓯᒪᓗᓂ ᐊᒻᒪᓗ 
ᕿᑐᕐᖓᒥᓂᒃ ᑎᑭᖁᔨᒍᑎᒃ ᑲᒪᔨᑦᓴᖓᑕ ᖃᖓᑦᑕᐅᑎᖓ ᐊᑭᓕᕐᑕᐅᒍᓐᓇᒥᔪᖅ.  

• ᑯᐯᒃᑯᑦ ᐃᓕᓐᓂᐊᓂᓕᕆᓂᕐᒥᒃ ᑐᕐᖃᑕᕐᕕᖓ ᑮᓇᐅᔭᖃᕐᑎᓯᔪᖅ ᒪᓕᑦᓱᑎᒃ ᑲᑎᕕᒃ ᐃᓕᓴᕐᓂᓕᕆᓂᐅᑉ 
ᑮᓇᐅᔭᖁᑎᖃᐅᑎᖏᑦᑕ ᒪᓕᒐᖏᓐᓂᒃ.  

• ᐃᑲᔪᕐᓯᐅᑎᒋᐊᓪᓓᑦ ᑮᓇᐅᔭᖃᕐᑎᓯᓂᒃᑯᑦ ᐱᓯᒪᒻᒥᔪᑦ ᑲᓇᑕᐅᑉ ᑲᕙᒪᒃᑯᖏᓐᓂᒃ ᑐᕌᒐᖃᕐᓱᑎᒃ ᐃᓄᐃᑦ 
ᐳᕐᑐᓂᕐᓴᒋᐊᓪᓚᒥᒃ ᐃᓕᓐᓂᐊᕆᐊᓪᓚᕆᐊᖃᕐᓂᖏᑦᑕ ᒪᓕᒐᖏᓐᓂᒃ. ᐊᒻᒪᓗ ᐃᑲᔪᕐᓯᓯᒪᒻᒥᔪᑦ ᐃᓪᓕᕕᒃ 
ᑮᓇᐅᔭᖏᑦ ᐱᓯᒪᑦᓱᑎᒃ ᑲᑎᕕᒃ ᓄᓇᓕᓕᒫᑦ ᑲᕙᒪᒃᑯᖏᓐᓂᒃ.  

 

ᐃᓕᓐᓂᐊᓂᓕᕆᓂᕐᒥᒃ ᑭᒡᒐᑐᕐᑏᑦ ᑐᓴᕐᑎᑕᐅᓕᕆᕗᑦ ᑐᓴᕐᑕᐅᒪᓕᕐᑐᒥ ᓄᓇᕕᒻᒥᐅᓕᒫᓄᑦ ᓄᓇᑦᓴᐅᑉ 
ᑎᑎᕐᑐᑕᐅᓯᒪᓕᕐᓂᖓᓂ ᑲᑎᕕᒃ ᐃᓕᓴᕐᓂᓕᕆᓂᒃᑯᓄᑦ, ᑐᓴᕐᑎᓯᖃᑦᑕᓚᐅᕐᑎᓗᒋᑦ ᓄᓇᕕᓕᒫᕐᒥ 14ᓂ ᓄᓇᓕᓐᓂ 
2023-2024ᖑᑎᓪᓗᒍ, ᖃᐅᔨᓴᐅᑎᒋᔭᐅᓚᐅᔪᑦ ᓄᐃᑦᓯᓯᒪᓕᕐᑐᑦ ᓄᓇᕕᒻᒥᐅᑦ ᐃᓱᒪᐃᓐᓇᖅ 
ᓴᐳᑦᔨᓯᒪᓪᓚᕆᑦᑐᑦ ᑕᒪᑦᓱᒥᖓ ᓄᐃᑕᐅᓛᕐᑐᒥᒃ ᐳᕐᑐᓂᕐᓴᒋᐊᓪᓚᒥᒃ ᐃᓕᓐᓂᐊᕕᑦᓴᒥᒃ ᐃᓄᐃᑦ 
ᐱᕐᕈᓯᓪᓚᕆᖏᓐᓂᑦ, ᐅᖃᐅᓯᖏᓐᓂᑦ ᐊᒻᒪᓗ ᐃᓗᕐᕈᓯᖏᓐᓂᑦ ᑐᖕᖓᕕᖃᓪᓚᕆᑦᑐᒥᒃ. 
ᐃᓕᑕᕆᔭᐅᒍᓐᓇᓯᓗᑎᓗ ᑕᒣᓐᓂᒃ ᐊᕕᑦᑐᓯᒪᔪᓂᒃ ᓯᓚᑖᓂᓪᓗ. ᑭᒡᒐᑐᕐᑏᑦ ᐅᖃᓚᐅᕐᒥᔪᑦ ᓴᐳᑦᔨᓯᒪᓂᕐᒥᓂᒃ 
ᐃᑲᔪᕐᓯᓱᑎᓗ ᓄᐃᑕᐅᓛᕐᓂᖓᓂᒃ ᓄᓇᕕᒻᒥᑦ ᐃᓕᓐᓂᐊᕕᑦᓴᒥᒃ, ᓇᒻᒥᓂᕆᓗᒍ, ᑲᕙᒪᒃᑯᓄᑦ 
ᐊᐅᓚᑕᐅᖕᖏᑑᓗᓂ, ᑲᑎᕕᒃ ᐃᓕᓴᕐᓂᓕᕆᓂᒃᑯᑦ ᓇᒻᒥᓂᕆᓛᓯᔭᖓ ᐳᕐᑐᓂᕐᓴᒋᐊᓪᓚᒥᒃ ᐃᓕᓐᓂᐊᕕᑦᓴᖅ.  

• 400 ᐅᖓᑖᓄᑦ ᓄᓇᕕᒻᒥᐅᑦ ᐃᓚᐅᓚᐅᔪᔪᑦ ᖃᐅᔨᓴᕐᓂᖃᕐᑎᓗᒍ ᑐᓴᐅᑎᒃᑯᑦ ᐊᒻᒪᓗ ᐅᖄᓚᐅᑎᒃᑯᑦ.  



• ᖃᐅᔨᓴᐅᑏᑦ ᓄᐃᑦᓯᓯᒪᔪᑦ ᐳᕐᑐᓂᕐᓴᒋᐊᓪᓚᒥᒃ ᐃᓕᓐᓂᐊᓂᖅ ᑐᕌᒐᖃᓚᖓᑎᓪᓗᒍ ᐃᓄᐃᑦ ᖃᐅᔨᒪᐅᓯᖏᑦ, 
ᓄᓇᐅᑉ ᖃᐅᔨᒪᔭᐅᒍᓯᖓ ᐊᒻᒪᓗ ᐃᓗᕐᕈᓯᑎᒍᑦ ᓱᖃᑦᓯᓂᖅ.  

• ᐃᓕᓐᓂᐊᓂᓕᕆᓂᕐᒥᒃ ᑐᕐᖃᑕᕐᕕᒃ ᑯᐯᒻᒥ ᑎᓕᓯᓚᐅᔪᔪᑦ ᖃᐅᔨᓴᕐᓂᖅ 2023-ᒪᓕᑦᓱᒍ ᑲᔪᓯᖁᔨᓕᕐᓱᑎᒃ 
ᓄᓇᕕᒻᒥᒃ.  

• ᓄᓇᕕᒻᒥ ᐃᓕᓐᓂᐊᕕᑦᓴᖅ ᓄᐃᑕᐅᖁᔭᐅᓯᒪᔪᖅ ᑕᒪᒃᑮᒐᔭᕐᑐᖅ ᐳᕐᑐᓂᕐᓴᒋᐊᓪᓚᒥᒃ ᐃᓕᓐᓂᐊᕕᕐᔪᐊᒥᓪᓗ 
ᐃᓕᓐᓂᐊᑕᐅᓲᓂᒃ ᐱᔭᕇᕈᑎᑖᖃᑦᑕᓕᕐᓗᑎᒃ ᑕᒃᑲᓂᑦᓭᓇᖅ ᐃᓕᓐᓂᐊᕕᒻᒥ, ᒪᓂᒪᑎᑦᓯᓱᓂ ᐊᓯᑦᔨᑕᕈᓐᓇᑐᓂᒃ 
ᐊᒻᒪᓗ ᓄᓇᓕᒻᒥᓂ ᐊᐅᓚᑕᐅᑦᓱᑎᒃ ᐃᓕᓐᓂᐊᕈᓐᓇᑕᖏᑦ 

• ᑲᑎᕕᒃ ᐃᓕᓴᕐᓂᓕᕆᓂᖅ ᑲᔪᓯᔪᖅ ᐱᓇᓱᖃᑎᖃᕐᓱᓂ ᒪᑭᕝᕕᒥᒃ ᐊᒻᒪᓗ ᑯᐯᑯᑦ ᐃᓕᓐᓂᐊᓂᓕᕆᓂᖓᑕ 
ᑐᕐᖃᑕᕐᕕᖓᓂᒃ ᓄᐃᑎᑦᓯᖃᑎᒌᓪᓗᑎᒃ ᐱᖁᔭᓂᒃ ᐊᒻᒪᓗ ᓄᐃᑦᓯᒍᑕᐅᒐᔭᕐᓗᑎᒃ ᐃᓕᓐᓂᐊᕕᒻᒥᒃ.  

 

ᐃᓕᓐᓂᐊᓂᓕᕆᓂᕐᒥ ᑭᒡᒐᑐᕐᑏᑦ ᐊᖏᖃᑎᒌᒻᒥᔪᑦ ᑮᓇᐅᔭᕐᑑᑎᕕᓂᕐᓂ 2024-2025 ᒥᓂᑕᐃᑦ 
ᑕᒻᒪᓯᒪᔪᕐᓂᐊᑕᐅᒍᑎᖏᓐᓂ. ᐊᓪᓚᓯᒪᔪᑦ ᓄᐃᑕᑎᑕᕕᓃᑦ ᑮᓇᐅᔭᓕᕆᔨᐅᑉ ᑲᔪᓯᒃᑫᔨᖓᓄᑦ ᕃᒪᓐ ᓴᐹᑦ ᑯᕋᓐᑦ 
ᓱᐊᓐᑕᓐ ᒧᑦ, ᑎᒥᐅᔪᖅ ᑎᒃᑯᐊᑕᐅᓯᒪᔪᖅ ᑕᒻᒪᓯᒪᔪᕐᓯᐅᖁᔭᐅᓗᓂ ᐃᓕᓐᓂᐊᓂᓕᕆᓂᒃᑯᑦ ᑲᑎᒪᔨᖏᑦᑕ 
ᑮᓇᐅᔭᕐᑑᑎᖏᓐᓂ.  

• ᑭᒡᒐᑐᕐᑏᑦ ᐁᑦᑐᑕᐅᓯᒪᓕᕐᑐᑦ ᐃᓘᓐᓇᖏᓐᓂᒃ ᐊᓪᓚᓯᒪᔪᓂᒃ ᑮᓇᐅᔭᕐᑑᑎᕕᓂᕐᓂᒃ.  
• ᐊᖏᕐᑕᐅᔪᖅ ᑐᑭᑖᕈᑎᒃ ᑲᔪᓯᔪᖅ.  
 

ᐃᓕᓴᕐᓂᓕᕆᓂᕐᒥ ᑭᒡᒐᑐᕐᑏᑦ ᐅᓂᒃᑳᕕᐅᓚᐅᕐᑐᑦ ᖃᓄᐃᓕᖓᓂᖏᓐᓂ ᑮᓇᐅᔦᑦ ᐊᑐᕈᒫᕐᓂᐊᑐᑦ ᒪᓕᒐᖏᓐᓂ 
ᐊᒻᒪᓗ ᐊᖏᖃᑎᒌᒍᑕᐅᔪᑦ ᑮᓇᐅᔦᑦ ᐸᕐᓇᑕᐅᒪᓂᖏᓐᓂ. ᐊᐅᓪᓚᓚᐅᕐᑐᑦ ᑮᓇᐅᔭᖃᑦᓯᐊᕋᑎᒃ ᐊᕐᕌᒍᒐᓵᓗᓐᓂ 
ᐊᖏᖃᑎᒌᒍᑎᐅᓚᐅᕐᑐᑦ ᑭᖑᓪᓕᐹᖑᔪᑦᓴᐅᓂᐊᓕᕐᑎᓗᒍ ᓄᑕᐅᖕᖏᓗᐊᕐᓂᑯᖏᓐᓄᑦ ᐸᕐᓇᑕᐅᓯᒪᔪᑦ 
ᐃᓕᓐᓂᐊᓂᓕᕆᓂᕐᒥᒃ ᑐᕐᖃᑕᕐᕕᒧᑦ ᑮᓇᐅᔦᑦ ᐱᖁᔭᖏᑦ. ᑖᒃᑯᐊ ᑮᓇᐅᔦᑦ ᐊᑐᖏᓐᓇᓚᖓᔪᑦ 2023-2024 
ᒧᑦ ᐊᒻᒪᓗ 2026-2027ᒧᑦ, ᐊᒥᐊᒃᑯᖏᓪᓗ 2025-2026ᒧᑦ.  

• ᑮᓇᐅᔭᕐᑑᑎᕕᓃᑦ 2019-2020 ᐊᒻᒪᓗ 2022-2023 ᒧᑦ ᑮᓇᐅᔦᕈᑦᑐᕕᓂᖅ ᐃᖏᕐᕋᓚᕿᑦᓱᑎᒃ 
ᐊᑭᓕᑦᓴᓄᑦ.  

• ᑭᖑᓪᓕᐹᒥ ᑮᓇᐅᔭᓂᒃ ᑐᑦᓯᕋᐅᑎ ᓵᒥ ᓄᐃᑕᕕᓂᖅ 2023-2024 ᒥᑦ 2026-2027 ᒧᑦ ᓈᒻᒪᓈᑦᓯᐊᓕᕐᑐᑦ 
ᑮᓇᐅᔦᑦ.  

• ᑐᑦᓯᕋᐅᑎᓕᐊᕕᓃᑦ2027-2028-ᒥ 2032-2033ᒧᑦ ᑯᐯᑯᒃ ᐃᓕᓐᓂᐊᓂᓕᕆᓂᖓᑕ ᑐᕐᖃᑕᕐᕕᖓᓄᑦ 
ᑐᓂᔭᐅᒋᐊᖃᓛᕐᑐᑦ ᓄᕕᐱᕆ (ᐊᕐᓇᓕᖕᖒᑎᕕᒃ) 10-2025 ᖑᓕᕐᐸᑦ.  

• ᑲᑎᒪᑦᓯᓕᕐᒥᒍᑎᒃ ᑯᐯᒃᑯᑦ ᐃᓕᓐᓂᐊᓂᓕᕆᓂᖓᑕ ᑲᕙᒪᒃᑯᖏᓐᓂᒃ 2027-2028-ᒥ 2032-2033 
∆ᓕᖓᔪᓂᒃ, ᐃᓕᓐᓂᐊᓂᓕᕆᓂᕐᒥᒃ ᑭᒡᒐᑐᕐᑏᑦ ᓵᒨᕐᑕᐅᒋᐊᓪᓚᓛᖁᔨᔪᑦ ᐊᖏᕐᑕᐅᓂᖕᖏᑐᓂᒃ 
ᐃᓚᐅᑎᑕᐅᓗᑎᒃ ᐊᖏᖃᑎᒌᓐᓂᓕᐅᓕᕐᒥᐸᑕ.  
 

ᖃᕆᑕᐅᔭᓕᕆᓂᕐᒥᒃ ᐃᓕᓐᓂᐊᕕᒃ ᓄᐃᑕᑎᑦᓯᓚᐅᕐᑐᑦ ᐃᓕᓐᓂᐊᓂᓕᕆᓂᕐᒥᒃ ᑭᒡᒐᑐᕐᑎᓄᑦ ᕿᒥᕐᕈᑕᕕᓂᕐᒥᓂᒃ 
ᐃᓗᐃᑦᑐᓂᒃ ᓄᐃᑦᓯᓱᑎᒃ ᐃᓂᓪᓚᖓᐅᓯᓪᓚᕆᖓᓂᒃ, ᐃᓕᒌᑦᑎᓂᖏᑦᑕ ᐊᕕᑦᑐᓯᒪᓂᖏᑦ, ᐊᓂᒍᕐᑎᓯᒪᔭᖏᑦ, 
ᖃᓄᐃᓐᓂᕕᓂᖏᑦ ᐊᒻᒪᓗ ᐱᒻᒪᕆᐅᑎᒋᐊᓕᖏᑦ. ᑕᒪᓐᓇ ᓄᐃᑕᑎᑦᓯᓂᖓ ᓇᓗᓀᕐᓯᓯᒪᔪᖅ ᖃᕆᑕᐅᔭᓕᕆᕕᒃ 
ᑐᖕᖓᕕᖃᕐᓂᒥᓂᒃ. ᐱᐅᓯᒋᐊᓪᓚᕆᐊᖃᕐᓂᖏᓐᓂᒃ ᖃᕆᑕᐅᔭᒃᑯᑦ ᐅᐃᕖᕐᕆᓯᔭᐅᕐᑌᓕᒍᑎᒃ, ᓴᓇᒻᒪᖏᑦ, 
ᖃᕆᑕᐅᔭᐅᑉ ᐱᕙᓪᓕᐅᑎᖏᑦ ᐊᒻᒪᓗ ᐊᐅᓚᒍᑎᖏᓐᓄᑦ ᐃᑲᔪᕐᓯᒍᑏᑦ ᓄᓇᕕᓕᒫᕐᒥ.  

• ᖃᕆᑕᐅᔭᓕᕆᔨᒃᑯᑦ ᐋᕐᕿᓱᕐᓯᒪᕗᑦ ᐃᓂᓪᓚᖓᐅᓯᖃᕐᓱᑎᒃ ᐱᑐᐃᓐᓇᐅᖏᑦᑐᓂᑦ: 



• ᐊᓪᓚᕕᓕᕆᔨᒃ, ᑲᒪᔨᒻᒪᕆᒃ, ᐊᐅᓚᑎᑦᓯᔨᒃ, ᖃᕆᑕᐅᔭᒃᑯᑦ ᐱᔭᐅᑎᑦᓯᑌᓕᔨ ᐊᒻᒪᓗ ᐱᕙᓪᓕᒋᐊᕈᑏᑦ 
ᖃᕆᑕᐅᔭᑦᑎᓄᑦ.  

• ᐊᓂᒍᕐᑎᓯᒪᔭᖏᑦ ᐋᕐᕿᒋᐊᕐᑕᐅᓯᒪᓕᕐᑐᑦ ᖃᓂᖕᖒᑏᑦ, ᐊᑦᔨᓕᐅᕈᑏᑦ, ᐅᖄᓚᐅᑏᑦ, ᓴᕐᕿᑕᐅᓂᖓ 
ᐅᑕᕐᕿᖂᕈᑏᑦ ᐊᒻᒪᓗ ᐊᑐᓕᕐᑎᑕᐅᓂᖓ ᓄᑖᑦ ᐊᓪᓚᑕᐅᓯᒪᔪᑦ ᖃᕆᑕᐅᔭᒧᑦ.  

• ᖃᓄᐃᓘᕐᐸᓕᐊᓂᕐᒧᑦ ᐱᒋᐊᕐᐸᓕᐊᔪᑦ ᐃᓚᖃᕐᑐᖅ ᑭᓇᐅᓂᖏᓐᓂᑦ ᐊᒻᒪᓗ ᐃᑎᕈᓐᓇᓂᕐᒧᑦ, ᓄᑕᐅᓯᓕᕐᑎᑐᑦ 
ᖃᕆᑕᐅᔭᒦᑦᑐᑦ, ᐸᕐᓇᓯᒪᔪᑦ ᐱᓂᕐᓗᐊᕿᔪᖃᕐᓂᐸᑦ ᐊᒻᒪᓗ ᐱᐅᓯᒋᐊᕐᓯᒪᔪᖅ ᖃᕆᑕᐅᔭᒃᑯᑦ 
ᐱᓂᕐᓗᑎᑦᓯᑌᓕᒍᑎ ᒪᓕᑦᓱᒋᑦ ᒪᓕᒐᐃᑦ.  

• ᐱᓂᕐᓗᓯᒪᔪᓄᑦ ᖃᕆᑕᐅᔭᑎᒍᑦ ᓄᐃᑦᓯᓯᒪᔪᖅ ᐅᓄᕐᓯᒋᐊᕐᓯᒪᒻᒪᑕ ᐃᑲᔪᕐᑕᐅᒍᒪᔪᑦ ᐊᒻᒪᓗ ᐱᖁᔨᕗᖔᕈᑏᑦ, 
ᑕᑯᑦᓴᐅᑎᑦᓯᓗᓂ ᐊᖏᓕᕙᓪᓕᐊᑐᐃᓐᓇᑐᒥᒃ ᐱᔭᐅᒍᒪᕙᑦᑐᒥᒃ ᐊᒻᒪᓗ ᐱᐅᓯᒋᐊᕐᓯᒪᔪᒥᒃ ᑭᐅᒍᓐᓇᑐᒥᒃ.  

• ᐱᓇᓱᐊᕐᑕᐅᒪᕆᒻᒥᔪᖅ ᐱᒋᐅᕐᓴᑎᑦᓯᓂᖅ ᐱᒋᐅᕐᓭᓂᕐᒥᒃ, ᒪᓕᑦᑕᐅᒋᐊᓕᓐᓂᒃ ᐱᕙᓪᓕᑎᑦᓯᓂᖅ ᐊᒻᒪᓗ 
ᐱᓇᓱᑦᑎᖃᖕᖏᑐᑦ ᐱᓇᓱᑦᑎᑖᕐᑎᑕᐅᒐᓱᓐᓂᖓ.  

• ᐱᓇᓱᖃᑎᖃᕐᓂᖅ ᐊᓯᖏᓐᓂᒃ ᐱᓇᓱᕝᕕᓂᑦ ᓯᓚᑖᓂᓪᓗ ᐱᓇᓱᖃᑎᒋᔭᐅᔪᑦ ᓴᐳᒻᒥᓯᒪᑦᓯᐊᓱᑎᒃ, 
ᐊᑑᑎᖃᑦᓯᐊᑐᑦ ᐊᒻᒪᓗ ᐊᑐᕐᑕᐅᓲᑦ ᖃᕆᑕᐅᔭᓄᑦ ᐋᕐᕿᒋᐊᕈᑎᑦᓭᑦ.  

 

ᐃᓕᓴᕐᓂᓕᕆᓂᕐᒥᒃ ᑭᒡᒐᑐᕐᑏᑦ ᑐᓂᓯᕕᐅᓚᐅᕐᑐᑦ ᐱᓇᓱᐊᕐᑕᐅᓯᒪᔪᓂᒃ ᑮᓇᐅᔭᓕᐅᕆᐊᓪᓚᕈᑎᑦᓴᓂᒃ ᐊᒻᒪᓗ 
ᐊᖏᔪᒥᒃ ᒥᑭᔪᒥᓪᓗ ᓴᓇᒋᐊᓪᓚᑕᕕᓂᕐᓂᑦ, ᐃᓗᓕᖃᕆᐊᓪᓚᓱᓂᓗ ᑭᖑᓂᕐᒥ ᐱᓇᓱᐊᕐᑕᕕᓂᕐᓂᒃ 
ᓄᐃᑎᑕᐅᓛᕐᑐᓂᒃ 2030-ᒧᑦ ᑎᑭᑦᑐᓂᒃ. ᕿᒥᕐᕈᓂᖅ ᐃᓚᖃᓚᐅᕐᒥᔪᖅ ᑐᑦᓯᕋᐅᑎᓂᒃ ᑐᓂᔭᐅᓯᒪᔪᓂᒃ ᑯᐯᒃᑯᑦ 
ᐃᓕᓐᓂᐊᓂᓕᕆᓂᕐᒥᒃ ᑐᕐᖃᑕᕐᕕᖓ ᐃᓪᓗᓕᐅᕐᓂᒧᑦ ᐸᕐᓇᑕᐅᓯᒪᔪᓂᒃ 2026-2036-ᒧᑦ. ᒪᑭᒪᐅᑎᑦᓴᓄᑦ 
ᐸᕐᓇᑕᐅᓯᒪᔪᑦ 1. 6 B ᐅᖓᑖᓄᑦ ᐊᖏᕐᑕᐅᓯᒪᖕᖏᑐᑦ ᐅᑭᐅᑦ ᓯᑕᒪᑦ ᐃᓗᐊᓂ ᐃᓚᐅᑎᑕᐅᓚᐅᕐᑐᑦ 2026–
2036-ᒧᑦ PQI.  

• ᐊᖏᕐᑕᐅᓯᒪᔪᑦ ᐊᒻᒪᓗ ᑲᔪᓰᓐᓇᑐᑦ ᐊᑭᑐᔫᑎᓄᑦ ᑮᓇᐅᔭᓕᐅᕈᑕᐅᒐᓱᑦᑐᑦ ᐱᓇᓱᐊᕐᑌᑦ ᐅᑯᐊᖑᕗᑦ: 
ᖃᕆᐊᕆᔭᐅᓚᐅᕐᑐᑐᑦ ᑲᖏᕐᓱᐊᓗᑦᔪᐊᒥ, ᓴᓪᓗᓂ, ᐃᕗᔨᕕᒻᒥᓗ ᐱᔭᕇᕐᑐᑦ. ᐃᓕᓐᓂᐊᑏᑦ ᓯᓂᑦᑕᕕᖓ 
ᑰᑦᔪᐊᒥ ᐱᔭᕇᕐᑐᖅ. ᐃᓕᓐᓂᐊᕆᐊᓪᓚᕕᒃ ᑰᑦᔪᐊᒥ ᐱᔭᕇᓛᕐᑐᖅ 2028-ᒥ. ᐊᓪᓚᕕᓕᕆᔩᑦ ᐊᓪᓚᕕᖓ 
ᑰᑦᔪᐊᒥ ᑮᓇᐅᔭᓂ ᐅᑕᕐᕿᔪᖅ. ᐃᓕᓐᓂᐊᕖᑦ ᑕᓯᐅᔭᒥ, ᖁᐊᕐᑕᒥ ᑐᕌᕐᕕᓖᑦ ᐱᒋᐊᕐᑕᐅᕕᑦᓴᖏᑦ 2030-ᒥ. 
ᓴᓇᕖᑦ ᐊᒻᒪᓗ ᓄᓇᑰᔫᖃᐅᑎᑦᓭ ᑕᓯᐅᔭᒥ ᐱᒋᐊᓛᕐᑐᑦ 2025, ᑲᖏᕐᓱᒥ 2026, ᖁᐊᕐᑕᒥ ᐅᑕᕐᕿᖏᓐᓇᑐᑦ 
ᑮᓇᐅᔭᓂᒃ ᑐᑦᓯᕋᐅᑎᓂᒃ, ᑲᖏᕐᓱᔪᐊᒥ ᐱᔭᕇᕐᑐᑦ, ᓴᓪᓗᓂ ᐱᔭᕇᕐᑐᑦ, ᐃᕗᔨᕕᒻᒥ ᐱᔭᕇᓛᕐᑐᑦ 2026.  

• ᐃᓪᓗᐃᑦ ᐃᓄᑦᔪᐊᒥ ᐱᔭᕇᕐᑐᑦ. ᐊᖏᕐᑕᐅᓯᒪᔪᑦ ᑲᔪᓯᖏᓐᓇᑐᑦ ᓄᑕᐅᓯᓕᕐᑕᐅᔪᑦ: ᐃᓪᓗᐃᑦ ᐅᒥᐅᔭᒥ. 
ᐃᓕᓐᓂᐊᕖᑦ ᑰᑦᔪᐊᒥ, ᐳᕕᕐᓂᑐᒥ, ᐃᓄᒃᔪᐊᒥ ᐅᒥᐅᔭᒥᓪᓗ. ᐳᕐᑐᓂᕐᓴᒥ ᐃᓕᓐᓂᐊᕆᐊᓪᓚᕕᒃ ᐳᕕᕐᓂᑐᒥ. 
ᐊᓪᓚᕕᓕᕆᔩᑦ ᐊᓪᓚᕕᖓ ᒪᓐᑐᕆᐊᓪᒥ.  
 

ᑐᑭᒧᐊᑦᑎᓯᔨ ᐱᓇᓱᑦᑐᓕᕆᕕᒻᒥ ᓄᐃᑕᑎᑦᓯᔪᖅ ᕿᒥᕐᕈᓂᕐᒥᒃ ᐃᓂᕐᑎᕆᓂᕐᒧᑦ ᐊᑐᕐᑕᐅᕙᑦᑐᓂᒃ ᑲᑎᕕᒃ 
ᐃᓕᓴᕐᓂᓕᕆᓂᕐᒧᑦ. ᓇᓗᓀᕐᓯᓯᒪᔪᓂᒃ ᓄᐃᑕᑎᑦᓯᓚᐅᕐᑐᖅ ᓯᑕᒪᐅᔪᖏᒐᕐᑐᓂᒃ ᐊᓪᓗᕆᐊᕈᑎᓂᑦ ᐊᑐᕐᑕᐅᓲᓂᒃ 
ᐱᓇᓱᑦᑏᑦ ᐱᑦᓯᐊᖏᑦᑑᓕᕐᐸᑕ, ᐊᑦᔨᒌᑦᑎᓯᓂᕐᒥᒃ, ᓱᓕᔪᕐᓴᓯᐊᕐᓂᒥᒃ ᐊᒻᒪᓗ ᐃᓗᕐᕈᓯᒋᔭᐅᔪᓂ 
ᐃᑉᐱᒍᓱᑦᓯᐊᓂᕐᒥᒃ. ᑐᑭᒧᐊᑦᑎᓯᔨ ᐱᓇᓱᑦᑐᓕᕆᕕᒻᒥᒃ ᓇᓗᓀᕐᓯᓚᐅᕐᑐᖅ ᐱᒻᒪᕆᐅᓂᖓᓂᒃ 
ᐊᑐᐃᓐᓇᐅᑎᑦᓯᓂᕐᒥᒃ ᐱᓇᓱᑦᑎᓄᑦ ᑭᐅᒍᓐᓇᓂᕐᒥᒃ ᐸᓯᔭᑦᓴᐅᒍᑎᓂᒃ, ᓇᓗᓀᕐᓯᓯᒪᑦᓯᐊᑐᓂᒃ ᒪᓕᑦᑕᐅᒋᐊᓕᓐᓂᑦ 
ᐊᒻᒪᓗ ᐊᑦᔨᒌᑦᑎᓯᑦᓯᐊᓗᓂ ᐃᓂᕐᑎᕆᐅᑎᓂᑦ. ᑭᒡᒐᑐᕐᑏᑦ ᐅᖃᐅᑎᔭᐅᓚᐅᕐᒥᔪᑦ ᒪᓕᒉᑦ ᐊᑐᐊᒐᖏᑦ 
ᓱᓇᐅᓂᖏᓐᓂᒃ ᐃᓂᕐᑎᕆᓂᕐᒨᓕᖓᔪᑦ ᐊᑐᕐᑕᐅᒍᓐᓇᓂᖏᑦ ᐃᑲᔪᕐᓯᒍᑎᐅᒍᓐᓇᑐᑦ ᐱᓇᓱᑦᑏᑦ 
ᐃᓂᕐᑎᑕᐅᓯᒪᓕᕐᐸᑕ.  

• ᐃᓂᕐᑎᕆᓂᕐᒧᑦ ᐱᑦᔪᑕᐅᔪᑦ: ᒪᓕᑦᓯᐊᖏᓐᓂᖅ, ᑲᒪᑦᓯᐊᖏᓐᓂᖅ, ᐱᑦᓯᐊᖏᓐᓂᖅ ᐊᒻᒪᓗ ᓴᓪᓗᕿᓂᖅ. 
ᑕᒪᒃᑯᐊ ᓱᒋᐊᕐᑕᐅᓲᑦ ᐊᐅᓚᑦᓯᔨᓄᑦ ᐊᓪᓚᕕᒻᒥ.  



• ᓱᒋᐊᕈᑏᑦ: ᐅᖃᐅᓯᒃᑯᑦ ᐊᓪᓚᓯᒪᔪᒃᑯᓗ ᐃᓂᕐᑎᕆᓂᖅ, ᐃᓂᕐᑎᑕᐅᓂᖅ ᐊᖓᔪᕐᖄᓄᑦ ᐊᒻᒪᓗ 
ᓄᕐᖃᑎᑕᐅᓂᖅ.  

• ᓯᑕᒪᐅᔪᖏᒐᕐᑐᑦ ᑲᔪᓯᐅᑏᑦ: ᖃᓄᐃᓘᕐᓂᖏᑦ ᐊᓪᓚᑕᐅᖃᑦᑕᓱᑎᒃ ᑎᑭᑦᓱᒍ ᑭᖑᓪᓕᐹᒧᑦ ᑐᑭᑖᕈᑎᒧᑦ 
ᑐᓴᕐᑎᓯᓂᒃᑯᓗ ᐃᓚᐅᒻᒥᑎᓪᓗᒋᑦ ᐱᓇᓱᑦᑎᓂᒃ ᑲᑐᑦᔨᖃᑎᒌᑦᑐᑯᑦ.  

• ᓄᕐᙯᓇᕐᑎᓯᑦᑌᓕᓂᐅᑉ ᐱᓇᓱᒐᕐᒥᒃ ᒪᓕᒐᖓ: ᑲᑐᑦᔨᖃᑎᒌᑦ ᐱᓇᓱᕝᕕᒥ ᐃᓂᕐᑎᕆᒍᑎᕕᓂᖏᑦ ᐃᓂᒍᓲᑦ 
12 ᑕᕐᖀᑦ ᓈᒻᒪᑕ, ᑭᓯᐊᓂ ᑲᒪᔨᒻᒪᕆᐅᑉ ᐊᓪᓚᖁᑎᖏᓐᓃᖏᓐᓇᓱᑎᒃ.  

• ᐃᑲᔪᕐᓯᓂᖅ ᐊᑦᔨᒌᑦᑎᓯᓂᕐᓗ: ᐱᓇᓱᑦᑏᑦ ᐱᕕᑦᓴᖃᕐᑎᑕᐅᓲᑦ ᐅᖄᒍᓐᓇᑎᑕᐅᑦᓱᑎᒃ ᖃᓄᐃᓘᕐᓂᒪᖔᑕ 
ᐊᒻᒪᓗ ᐱᓇᓱᑦᑎᓂᒃ ᓴᐳᒻᒥᔨᖃᑦᓯᐊᓱᓂ ᐊᑐᐃᓐᓇᐅᒪᔪᓂᒃ.  

 

ᑐᑭᒧᐊᑦᑎᓯᔨ ᐱᓇᓱᑦᑎᓕᕆᕕᒻᒥᒃ ᓄᐃᑕᑎᑦᓯᔪᖅ ᐱᓇᓱᑦᑎᑖᕆᔭᐅᒋᐊᖕᖓᑐᑦ ᖃᓄᐃᓘᕐᑕᐅᓲᖑᓂᖏᓐᓂᒃ 
ᐃᑎᕆᐊᖕᖓᓕᕐᒪᑕ ᑲᑎᕕᒃ ᐃᓕᓴᕐᓂᓕᕆᓂᒃᑯᓂ, ᐱᓇᓱᒐᕐᒥᓂᒃ ᑐᑭᓯᒪᑦᓯᐊᖁᔭᐅᑦᓱᑎᒃ ᑲᔪᓯᑦᓯᐊᖁᓪᓗᒋᓪᓗ 
ᓯᕗᓂᕐᒥ. ᑲᑎᖕᖓᔩᑦ ᐅᖃᐅᑎᔭᐅᓚᐅᕐᒥᔪᑦ ᐃᓂᓪᓚᖓᐅᓯᖏᓐᓂᒃ, ᐃᓗᓕᑦᑕᖏᓐᓂᒃ ᐊᒻᒪᓗ 
ᖃᓄᐃᓕᖓᓕᕐᒪᖔᑕ ᐱᓇᓱᑦᑎᑖᕆᔭᐅᕐᖃᒥᐅᕙᑦᑐᑦ, ᑐᕌᒐᖃᕐᓱᑎᒃ ᐃᓄᐃᑦ ᐃᓗᕐᖁᓯᖏᓐᓂᒃ 
ᑐᑭᓯᒪᑦᓯᐊᓂᖅ, ᐃᒻᒥᒍᓪᓗ ᑐᑭᓯᒪᖃᑎᒌᑦᓯᐊᓂᖅ ᐊᒻᒪᓗ ᓴᐳᒻᒥᓯᒪᖃᑎᒌᑦᓯᐊᓂᖅ ᐱᓇᓱᕝᕕᒥ.  

• ᐱᓇᓱᑦᑎᑖᒋᔭᐅᒋᐊᖕᖓᑐᓄᑦ ᐊᑐᐃᓐᓇᐃᑦ: ᐃᓕᓐᓂᐊᓂᖅ ᖃᕆᑕᐅᔭᒃᑯᑦ ᐱᖓᓱᑦ ᐅᓪᓗᐃᑦ ᐅᖓᑖᓄᑦ 
ᑕᒪᒃᑮᔪᓂ ᓄᓇᓕᓐᓂ ᐊᒻᒪᓗ ᐃᓕᓐᓂᐊᑎᑕᐅᑦᓱᑎᒃ ᐃᓗᕐᕈᓯᑎᒍᑦ ᐱᒻᒪᕆᐊᓗᓐᓂᒃ.  

• ᖃᓄᐃᓕᖓᓕᕐᓂᖏᑦ 2024-2025: 

à 215 ᐱᓇᓱᑦᑏᑦ ᐊᖏᕐᓯᒪᔪᑦ.  
à 80% ᓈᒻᒪᓴᕐᑐᑦ ᐅᕝᕙᓘᓐᓃᑦ ᓈᒻᒪᓴᓪᓚᕆᑦᑐᑦ.  
à 96% ᓈᒻᒪᓴᕐᑐᑦ ᑲᑎᕕᒃ ᐃᓕᓴᕐᓂᓕᕆᓂᕐᒥᒃ ᐱᓇᓱᑦᑏᑦ.  

à ᐃᓕᓐᓂᐊᕈᑏᑦ ᒪᓂᒪᑎᑕᐅᔪᑦ ᖃᓪᓗᓈᑎᑐᑦ ᐅᐃᒍᐃᑎᑐᓪᓗ.  

 

ᐃᓕᓴᕐᓂᓕᕆᓂᕐᒥᒃ ᑭᒡᒐᑐᕐᑏᑦ ᐊᖏᖃᑎᒌᓐᓂᖁᑦ ᓱᓗᒃᑯᑦ ᓴᓗᒻᒪᓭᔨᖁᑎᖏᓐᓂᒃ ᐱᓇᓱᑦᑎᑖᖃᑦᑕᓛᓕᕐᓗᑎᒃ 
ᐊᕐᕌᒍᕐᓂ ᐱᖓᓱᓂ ᐃᓕᒪᖃᑦᑕᕋᔭᕐᑐᓂᒃ. ᑕᒪᓐᓇ ᐊᕝᕕᐊᕋᔭᖕᒋᑐᖅ ᓄᓇᓕᒻᒥ ᐱᓇᓱᑦᑎᑖᕆᔭᐅᒍᓐᓇᑐᓂᒃ. 
ᑭᓯᐊᓂ ᐊᒥᓱᑦ ᐃᓕᓐᓂᐊᕖᑦ ᓴᓗᒻᒪᓭᔩᓐᓂᐊᓗᐊᖃᑦᑕᒪᑕ ᐃᓕᔪᖃᕈᒪᖕᖏᓂᑯᖓᓄᑦ ᐱᓇᓱᒐᑦᓴᖅ 
ᐅᒃᑯᐃᖔᓕᕐᒪᑦ, ᓱᓗᒃᑯᑦ ᐃᑲᔪᕐᓯᓯᒪᓪᓚᕆᓚᖓᓯᔪᑦ ᐊᖏᖃᑎᒌᒍᑎᒃᑯᑦ. ᓄᓇᕕᒻᒥᐅᑦ 
ᓯᕗᓪᓕᐅᔭᐅᖏᓐᓇᓂᐊᕐᑐᑦ ᑌᒣᒐᓗᐊᕐᑎᓗᒍ.  

• ᓱᓗᒃᑯᑦ ᑐᓂᔭᐅᔪᑦ ᐱᖓᓱᓂᒃ ᐊᕐᕌᒍᓂᑦ ᐱᓇᓱᒍᓐᓇᐅᑎᒥᒃ ᓴᓗᒻᒪᓭᔨᐅᓂᕐᒧᑦ, ᐱᒋᐊᓛᕐᑐᑦ ᓄᕕᐱᕆ 1, 
2025-ᒥᑦ ᐆᑦᑑᐱᕆ 31, 2028-ᒧᑦ.  

• ᐃᓄᓕᒫᓄᑦ ᐱᒍᒪᓂᕐᒧᑦ ᓄᐃᑦᓯᒍᑎ ᓄᐃᑕᐅᓚᐅᔪᖅ ᑭᓯᐊᓂ ᐊᓯᖏᓐᓂᒃ ᐱᓇᓱᕝᕕᓂᒃ 
ᐱᒍᒪᔪᖃᓚᐅᔪᖕᖏᑐᖅ ᐃᓱᓕᕝᕕᓴᖓ ᑎᑭᐅᑎᓚᐅᕐᑎᓇᒍ ᐊᐅᒡᒍᓯ 22, 2025. ᒪᓕᑦᓱᒋᑦ ᐊᖏᖃᑎᒌᒍᑏᑦ 
13. 1 ᐱᖁᔭᖅ ᐱᑦᔪᑎᓕᒃ ᐊᑐᐃᓐᓇᐅᑎᑦᓯᓂᕐᒧᑦ ᑭᓇᒃᑯᑐᐃᓐᓇᓄᑦ (CQLR, c. C-65. 1).  

• ᐃᓕᓴᕐᓂᓕᕆᓂᕐᒥᒃ ᑭᒡᒐᑐᕐᑏᑦ ᐊᖏᖃᑎᒌᑦᑐᑦ ᓄᓇᓕᒻᒥᐅᓂᒃ ᑭᓯᐊᓂ ᐱᓇᓱᕐᖃᔭᕐᑐᖃᖕᖏᓚᕆᐊᓗᑉᐸᑦ 
ᓱᓗᒃᑯᑦ ᐱᓇᓱᖃᑦᑕᕈᓐᓇᑐᑦ.  

 



ᐃᓕᓴᕐᓂᓕᕆᓂᕐᒥᒃ ᑭᒡᒐᑐᕐᑏᑦ ᑐᓴᕐᑎᑕᐅᓕᕐᓂᕆᕗᑦ ᖃᓄᐃᓕᖓᓕᕐᒪᖔᑦ ᐃᓕᓐᓂᐊᕕᑦᓴᓕᐅᕐᑐᓄᑦ 
ᐱᓇᓱᐊᕐᑕᐅᕙᑦᑐᖅ. ᑎᑭᐅᑎᒻᒥᐸᑦ ᓴᓇᒋᐊᖃᕐᓂᖅ ᐊᑕᓐᓂᐅᕕᐅᒋᒋᐊᖃᓛᕐᑐᑦ ᓄᓇᓕᒻᒥᐅᑦ ᐱᒍᒪᔭᖏᑦ 
ᓈᒻᒪᓈᑦᓯᐊᒪᖔᑕ, ᐃᓂᑦᓴᖃᕐᑎᓯᐊᕐᓗᒍᓗ ᐃᓗᕐᖁᓯᓕᕆᕕᒻᒥᒃ. ᓄᓇᓕᓐᓂ ᒥᓇᑦᓴᓕᕆᓂᖅ ᐱᒻᒪᕆᐅᑎᑕᐅᔪᖅ 
ᐊᒥᓱᕕᓪᓗᑎᓗ ᑲᑎᖕᖓᖃᑦᑕᓂᖅ ᐃᓕᓐᓂᐊᕕᑦᓴᓕᐅᕐᓂᖅ ᐱᓪᓗᒍ. ᑭᒡᒐᑐᕐᑏᑦ ᐳᓚᕋᓛᕐᒥᔪᑦ ᐃᓕᓐᓂᐊᑏᑦ 
ᓯᓂᑦᑕᕕᖏᓐᓄᑦ ᑕᑯᓂᐊᕐᓗᑎᒃ ᖃᓄᐃᓕᖓᒍᓐᓇᕋᔭᕐᓂᖓᓂᒃ ᐃᓕᓐᓂᐊᕕᑦᓴᖅ, 
ᐃᓕᓐᓂᐊᕕᐅᖕᖏᑲᓗᐊᕐᓱᓂ ᑭᓯᐊᓂ ᐃᓗᓕᑦᑕᖏᑦ ᐱᐅᔫᒻᒪᑕ ᑐᕌᖓᑦᓯᐊᓱᑎᓪᓗ ᓴᐳᒻᒥᓯᒪᓂᕐᒥᒃ 
ᐃᓗᕐᖁᓯᓕᕆᓂᕐᒥᒃ, ᐃᓚᒌᓐᓂᒥᒃ ᐊᒻᒪᓗ ᐃᓕᓐᓂᐊᑏᑦ ᐱᑦᓯᐊᑕᐅᓂᖏᓐᓂᒃ. ᐃᒣᓕᖓᔪᖃᕈᓐᓇᑐᖅ 
ᓚᒍᑎᐅᒋᐊᓪᓚᕋᔭᕐᒪᑦ.  

• ᓴᓇᓃᑦ ᐊᒻᒪᓗ ᑮᓇᐅᔭᕐᑐᓂᖏᑦ 
à ᑕᓪᓕᒪᓂᒃ ᐊᕐᕌᒍᓂᑦ ᓴᓇᓂᑐᐃᓐᓇᖅ (-$75M) 
à ᖁᓕᓂᒃ ᐊᕐᕌᒍᓂᑦ ᐊᖏᔪᓂᒃ ᓴᓇᓂᖅ(+75M) 

• ᐱᕙᓪᓕᐊᒍᑏᑦ ᐊᒥᓱᓂᒃ ᐊᕐᕌᒍᓂᑦ ᐃᓗᓕᖃᓲᖑᕗᑦ ᐅᑯᓂᖓ, ᐃᓕᓐᓂᐊᓂᓕᕆᓂᕐᒥᒃ ᑐᕐᖃᑕᕐᕖᑦ 
ᐊᖏᕐᑕᐅᒍᑎᖏᑦ, ᐸᕐᓇᓂᖅ, ᐊᑭᑭᑦᑐᓕᐅᑎᓂᖅ ᐊᒻᒪᓗ ᑭᖕᖑᓪᓕᐹᕐᓯᐅᑏᑦ ᑲᔪᓯᑎᑕᐅᓂᖓ.  

• ᓄᓇᓕᓕᒫᕐᓂᑦ ᐃᓚᐅᑎᑦᓯᓂᖅ ᖃᓄᐃᓘᕈᑎᐅᒐᓱᑦᑐᓕᒫᓂᑦ: ᑐᓴᕋᓱᓐᓂᖅ ᓄᓇᓕᒻᒥᐅᓂᑦ ᑌᒪᖕᖓᑦ ᐊᒻᒪᓗ 
ᐊᒥᓱᕕᑦᓱᑎᒃ ᑲᑎᖕᖓᖃᑦᑕᓂᖅ ᑲᑎᕐᓱᐃᖃᑎᒌᑦᓱᑎᒃ ᓱᓇᐃᑦ ᐱᒻᒪᕆᐅᓂᕐᐸᐅᒪᖔᑕ ᐃᒣᑦᑐᐃᑦ, 
ᐃᓗᕐᕈᓯᕐᓂᐊᕕᐅᑉ ᐃᓂᑦᓴᖓ ᐊᒻᒪᓗ ᐃᓚᒌᓄᑦ ᕿᑐᕐᖓᓕᔭᕐᑐᓄᑦ ᐃᓱᐊᕈᓇᐅᓂᕐᐹᖑᒐᔭᕐᑐᑦ.  

• ᐱᒋᐊᓛᕐᑐᑦ ᐊᖏᔪᓂᒃ ᓴᓇᓂᖅ: ᓄᑖᑦ ᐃᓕᓐᓂᐊᕖᑦ ᓴᓇᔭᐅᓛᕐᑐᑦ ᖁᐊᕐᑕᒥ ᑲᖏᕐᓱᔪᐊᒥᓗ 
ᐃᓱᓕᕝᕕᓴᖃᕐᓗᑎᒃ 2032-ᒧᑦ ᐃᓚᐅᒻᒥᑎᓪᓗᒍ ᑲᔪᓯᑎᑕᐅᓂᖓ.  

 

ᐃᓕᓴᕐᓂᓕᕆᓂᕐᒥᒃ ᑭᒡᒐᑐᕐᑏᑦ ᐃᓱᒫᓘᑎᒥᓂᒃ ᓂᓪᓕᓂᕐᒥᔪᑦ ᐃᓕᓐᓂᐊᑏᑦ ᓄᕐᖃᐃᓇᑲᑦᑕᓯᒪᓗᐊᓕᕐᒪᑕ 
ᐊᒥᓲᓗᐊᓕᕐᑐᑦ ᓄᓇᕕᓕᒫᒥ. ᖃᓄᕐᑑᕈᑎᓕᐊᕆᔭᐅᒐᓱᑦᓯᒪᔪᖅ ᖃᓄᖅ ᐊᖓᔪᕐᖄᕆᔭᐅᔪᑦ 
ᖃᐃᓚᕿᒍᓐᓇᕋᔭᕐᒪᖔᑕ ᕿᑐᕐᖓᖏᑦᑕ ᐱᓇᓱᑦᑕᕕᓂᖏᑦ ᕿᒻᒥᕈᑕᐅᓂᖏᓐᓄᑦ ᐃᓱᒫᓗᒋᔭᐅᒻᒥᔪᖅ 
ᐃᓱᐃᓪᓕᓇᕐᓯᒋᐊᓪᓚᕈᓇᐅᒻᒪᑦ ᐁᑦᑐᑐᐃᓂᖅ ᓵᓚᖃᐅᑎᓂᒃ ᐊᓈᓇᒃᑰᔪᓄᑦ. ᑕᒪᓐᓇ ᓄᐃᑎᑦᓯᓯᒪᒋᐊᓪᓚᑐᖅ 
ᑌᒫᑎᒋ ᐊᑦᓱᕈᕐᓇᓂᖓᓂᒃ ᐃᓚᒌᑦ ᐊᒻᒪᓗ ᐃᓕᓐᓂᐊᑏᑦ ᐃᓚᐅᑦᓯᐊᕆᐊᖃᕐᓂᖓᓂᒃ.  

• ᖃᐅᔨᓴᕐᓂᒧᑦ ᒪᓕᒉᑦ: ᑲᑎᕕᒃ ᐃᓕᓴᕐᓂᓕᕆᓂᖅ ᓄᐃᑕᑎᑦᓯᓯᐊᕐᑐᖅ ᒪᓕᒐᕐᓂᒃ (SO-09 ᖃᐅᔨᓴᐅᑏᑦ 
ᐃᓕᓐᓂᐊᑦᑏᑦ ᐃᓕᑦᓯᕙᓪᓕᐊᓂᖏᓐᓄᑦ ᐊᒻᒪᓗ ᖁᕝᕙᕆᐊᕈᑎᖏᓐᓄᑦ) ᖃᐅᔨᓴᕈᑎᐅᑦᓱᑎᒃ ᖃᓄᑎᒋ 
ᑐᑭᓯᒪᓂᖏᓐᓄᑦ. ᑌᒣᒐᓗᐊᕐᑎᓗᒍ ᓱᓕ ᓲᖑᔪᒥᒃ ᐃᓱᒪᒋᔭᐅᔪᖃᕐᑐᖅ ‘’ᐃᓅᖃᑎᒌᓂᒃ ᖁᕝᕙᕆᐊᕐᑎᓯᓂᖅ’’, 
ᐃᓕᓐᓂᐊᑏᑦ ᓯᕗᒧᐊᕆᐊᕐᑎᑕᐅᒐᒥᒃ ᐅᑭᐅᖃᑎᒥᓂᒃ ᒪᓕᑐᐃᓐᓇᕈᒪᓲᖑᒻᒪᑕ.  

• ᓄᓇᓕᒻᒥ ᐊᐅᓚᑦᔦᒋᐊᕐᓂᖅ: ᐊᔪᐃᓐᓇᖃᑦᑕᕋᓗᐊᕐᑎᓗᒋᑦ ᐃᓚᐅᒐᓱᑦᑐᑦ ᓄᐃᔪᑦ ᐃᑭᓗᐊᖃᑦᑕᑐᑦ ᓯᕗᒧᐊᕐᑏᑦ 
ᖃᐅᔨᓴᕐᓂᖃᓕᕐᒪᑕ, 25 ᑐᐃᓐᓀᑦ ᓄᐃᓯᒪᓕᕐᑐᑦ ᓄᓇᓕᒻᒥ ᐊᒻᒪᓗ ᖃᕆᑕᐅᔭᑎᒍᑦ.  

• ᖃᓄᐃᓘᕐᑕᐅᕙᓚᐅᕐᑐᑦ ᐃᓗᓕᖏᑦ: ᓇᕝᕚᑕᕕᓂᐅᓚᐅᑲᑦᑎᓗᒋᑦ ᐃᓗᕖᑦ ᐱᐊᕋᕕᓃᑦ ᑲᓇᑕᓕᒫᒥ, 
ᐃᓕᓐᓂᐊᑏᑦ ᓄᓇᕕᒻᒥ ᐃᓕᓐᓂᐊᓯᐊᕈᒣᕐᓯᒪᖃᑦᑕᕆᐊᓪᓚᓕᕐᑐᑦ ᐊᑦᑐᑕᐅᒪᒐᒥᒃ ᐊᒻᒪᓗ 
ᐅᑉᐱᕆᔭᖃᑦᓯᐊᕈᒣᕐᓱᑎᒃ ᖃᓪᓗᓈᑦ ᐃᓕᓐᓂᐊᑎᑕᐅᒍᓯᖏᓐᓂᒃ ᐃᓚᐅᒍᒣᓚᕿᑦᓱᑎᒃ.  

 


